
వెలికలఁబడియీఁదు విరిబోణిమోవి

తలిరు చిమ్మనగ్రోవి దనవిభుమోముఁ

దగల నీరము జిమ్మఁ దమకించి యతఁడు

గెలన నొక్కతె బోరగిల యీదిఁ వేణిఁ

జిలువయంచును జూసి చెలి నళికింప

నది యొక్క కే లంటి యలివేణి పిరుదు

నిది తెప్పయని యెక్క నెలమి నుంకించ

నొకతె యట మునింగి యూర్పక నడఁగ

నొకతె వెంబడి దాని నొగి వేగ వెతక

స్తనతటద్వయసమౌజలమునఁ జెలువఁ

గినిసి కాంతుఁడు స్థితక్రీడ సల్పగను

కనుఁగొని వనిత యొక్క తె రతి కలరి

పెనఁగి సిగ్గు దొలంగి ప్రియునిఁ బైకొనఁగ. 

నిటుల మోహనకేళి నింపొందునట్టి



రంగదాసుని మతిభ్రమ వైఖానసులుదూరుట



కుటిలాలకలను గన్గొని మరు లొంది

యల రంగదాసుఁ డం దలరి మైమఱచి

నలరులసరుల నొయ్యన జారవిడిచి

[1]తనువి స్ఖలనఁగా నతనుపరవశతఁ

దనరుచునుండ గంధర్వుండు కేళి

చాలించి చెలులతోఁ జయ్యన వెడలి

మేలొప్పఁ దటభూమి మెఱయు వస్త్రములు



	↑ తనువిస్ఖలనంగా” వ్రా. ప్ర పాఠము.

